
Shri VyAdeshvara Kripa Kavacham

ஶ்ரீவ்யாடே³ஶ்வரக்ரு’பாகவசம்

ஶ்ரீக³ணேஶாய நம: ।
கு³ஹாக³ரஸ்தி²த:ஸாக்ஷாந்மஹாவ்யாடே³ஶ்வர: ஶிவ: ।
பாது மாம் ஸங்கடாத்ஸத்யம் ஶரணாக³தவத்ஸல:॥ 1॥
ஸ மாமவது து³ர்பி⁴க்ஷே ஸுகே² து:³கே² தி³நே தி³நே ।
பரிவாரம் ஸதா³ பாது ஸத³நம் த்ரிபுராந்தக:॥ 2॥
மம சேதஶ்ச பு³த்³தி⁴ம் ச தூ⁴ர்ஜடீ பாது மே மந: ।
வ்ரு’த்திம் பாது பிநாகீ மே வ்யவஸாயம் ஜடாத⁴ர:॥ 3॥
பூ⁴மௌ ததா² பித்ரு’லோகே லோகநாத:²ஸதா³ஶிவ: ।
ஸ்வர்கே³ ரக்ஷது ஸர்வேஶோ மஹாதே³வஶ்ச ஸர்வதா³॥ 4॥
ஶீர்ஷம் மே ஶங்கர: பாது பா⁴லம் ரக்ஷது வை ப⁴வ: ।
நேத்ரௌ த்³ரு’ஷ்டிம் நீலகண்ட:² ஶ்ருதிம் பூ⁴தேஶ்வரஸ்ததா²॥ 5॥
பா⁴ர்க³வஸ்தா²பித:ஸ்தா²ணுர்மஸ்தகம் மே ஸதா³ऽவது ।
க்⁴ராணம் ம்ரு’த்யுஞ்ஜய: பாது முக²ம் கோங்கணரக்ஷக:॥ 6॥
ஓஷ்டௌ² வாணீ ச ஜிஹ்வாம் ச ரக்ஷதாம் சந்த்³ரஶேக²ர: ।
கந்த⁴ராமீஶ்வர: பாது பு⁴ஜௌ பஞ்சாநநஸ்ததா²॥ 7॥
ஸ்கந்தௌ⁴ மஹேஶ்வர: பாது கரௌ மே ஶைலஜாபதி: ।
ஹஸ்தௌ ரக்ஷேதா³ஶுதோஷோ விஶ்வநாத:² கராங்கு³லீ:॥ 8॥
ப⁴ஸ்மதா⁴ரீ கரப்ரு’ஷ்டே² ஶூலீ கரதலே ததா² ।
ஹ்ரு’த³யம் பாது யோகீ³ஶ: உரோ மே பார்வதீப்ரிய:॥ 9॥
ஜட²ரம் ஹவ்யவாண்நேத்ரோ நாபி⁴ம் ப⁴க்தமநோக³த: ।
ஸ்மராந்தக: கடீ பாது ஸக்தி²நீ விமலாந்தர:॥ 10॥
கு³ஹக்³ராமேஶ்வர: பாது ஜங்கே⁴ ஊரூ ச கு³ஹ்யகம் ।
ஜாநுநீ ஸ்தா²ணுரூபேண ரக்ஷேந்மம புராந்தக:॥ 11॥

கு³ல்ப²கு³ஹபிதா ரக்ஷேச்சரணௌ குலதை³வதம் ।
ஸர்வாங்கா³ணி விபூ⁴ ரக்ஷேத் த்வக்³ரக்ஷேத்³ப⁴யநாஶந:॥ 12॥
த⁴ர்மம் மேऽவது ஸம்ஹர்தா கர்ம ரக்ஷேத்பிநாகவாந் ।
புண்யம் மே பாது காஶீஶோ தை⁴ர்யம் ரக்ஷது வை ஹர:॥ 13॥
ருத்³ரோ மே ஸந்ததிம் பாது பஶூந்பஶுபதிஸ்ததா² ।
வாஹநம் ஸர்வக:³ ஶம்பு: ⁴ ஶீலம் த்ர்யம்ப³கவைப⁴வ:॥ 14॥
வர்த்ம கைலாஸநாத²ஶ்ச பாது மே குலதை³வதம் ।
ஸம்பத³ம் ஸாம்ப³ஆநந்த³ம் பாது நர்தநபண்டி³த:॥ 15॥
ஸர்வஸ்தா²நேஷு காலேஷு ரக்ஷேந்மாம் கி³ரிஜாபதி: ।
கவசஸ்மரணேநைவ பாது வ்யாடே³ஶ்வர:ஸ்வயம் ॥ 16॥
ப்ரபா⁴தே வா ப்ரதோ³ஷே வா தி³நே ராத்ர்யாம் படே²ந்நர: ।
விக்⁴நாநி தஸ்ய நஶ்யேயு:ஸர்வதா³ஸுக²பா⁴க்³ப⁴வேத் ॥ 17॥
அருணோத³யகாலே வா ஜபேத்³தீ³பகஸந்நிதௌ⁴ ।
அமோக⁴ம் கவசம் பூ⁴யாத்ப்ரஜ்ஞாங்குரப்ரவர்தநம் ॥ 18॥
அஷ்டாத³ஶேஷு லோகேஷு ரக்ஷாம் வ்யாடே³ஶ்வரக்ரு’தாம் ।
ப்ராப்ய ப⁴க்தோ ப⁴வேந்நித்யம் ஸதா³ ஶிவக்ரு’பாங்கித:॥ 19॥
த்⁴யாயேத்³வ்யாடே³ஶ்வரம் நித்யம் ஜபேந்நாம ஶிவஸ்ய ச ।
ஸத்³த⁴ர்மகர்மஸம்யுக்த:ஸதா³சாரீ ஸுகீ² ப⁴வேத் ॥ 20॥
ஏதத்து கவசம் ஶ்ரத்³தா⁴ப⁴க்தியுக்தேந சேதஸா ।
தி³வாகரகவிப்ராப்தம் ஹ்ரு’த³யாநந்த³காரணம் ॥ 21॥
இதி ஶ்ரீஅநந்தஸுத-ஶ்ரீதி³வாகரவிரசிதம் ஶ்ரீவ்யாடே³ஶ்வரக்ரு’பாகவசம் ஸம்பூர்ணம்
॥

